 ԱՄՓՈՓԱԹԵՐԹ
«Կենդանիների քանակի կարգավորման միջոցառումների անցկացման կարգը սահմանելու մասին» Կառավարության որոշման նախագծի վերաբերյալ ստացված առարկությունների և առաջարկությունների

	1. Վարչապետի աշխատակազմի իրավաբանական վարչություն

	
	02/12.6/17698

	
	
	21.05.2024թ.

	1. «Կենդանական աշխարհի մասին» օրենքի 5-րդ հոդվածի 1-ին մասի «գ3» կետի համաձայն՝ ՀՀ կառավարությունը սահմանում է  կենդանիների քանակի կարգավորման միջոցառումների անցկացման կարգը, մինչդեռ նախագծով կենդանիների քանակի կարգավորման միջոցառումների անցկացման հիմքերի և կենդանիների քանակի կարգավորման ենթակա դեպքերի սահմանումը բավարար չեն օրենքով սահմանված դրույթի կենսագործումն ապահովելու համար:

	
	 Ընդունվել է 
Նախագիծը կարգավորում է կենդանիների քանակի կարգավորման միջոցառումների անցկացման կարգի ընդհանուր շրջանակը։ Հաշվի առնելով կենդանական աշխարհի բազմազանությունը և միջոցառումների համար սահմանված դեպքերի տարբեր լինելու հանգամանքը առանձին   կենդանատեսակների  համար դրանց առանձնահատկություններով պայմանավորված կառավարության որոշմամբ սահմնավում են կոնկրետ միջոցառումների ցանկն ու առանձնահատկությունները, ինչի համար հիմք է հանդիսանում արդեն «Կենդանական աշխարհի մասին» օրենքի 15-րդ հոդվածի 1-ին մասը։  

	2. Միևնույն ժամանակ՝ նախագծի մի շարք դրույթներ խնդրահարույց են իրավական որոշակիության սկզբունքի ապահովման տեսանկյունից, մասնավորապես՝
1) նախագծի հավելվածի 2-րդ կետի համաձայն՝ ՀՀ տարածքում  կենդանիների (բացառությամբ Կարմիր գրքում գրանցված վայրի կենդանիները) քանակի կարգավորման միջոցառումներ կարող են իրականացնել համապատասխան մասնագիտական որակավորում ունեցող ֆիզիկական կամ իրավաբանական անձիք, մինչդեռ նշված ձևակերպումից և «Կենդանական աշխարհի մասին» օրենքից պարզ չէ, թե ինչ որակավորում ունեցող սուբյեկտների մասին է խոսքը,

2) նախագծի հավելվածի 6-րդ կետով նախատեսված դեպքերում «Կենդանական աշխարհի մասին» օրենքի 11-րդ հոդվածի 1-ին մասով սահմանված սուբյեկտների կողմից (գիտահետազոտական հիմնարկներ, բարձրագույն մասնագիտական ուսումնական հաստատություններ, իրավաբանական անձինք, համապատասխան մասնագիտական որակավորում ունեցող ֆիզիկական անձինք) կարող են սահմանվել նաև այլ լրացուցիչ պայմաններ և պահանջներ՝ առանձին տեսակների համար մշակվող միջոցառումներով, մինչդեռ պարզ չէ, թե ինչ լրացուցիչ պայմանների և պահանջների մասին է խոսքը, և ինչ ընթացակարգով են դրանք սահմանվելու:

	
	Ընդունվել է
Խմբագրվել է 
նախագծի հավելվածի 2-րդ կետը







Ընդունվել է
նախագծի հավելվածի 6-րդ կետը հանվել է իրավական ակտի որոշակիությունն ապահովելու նպատակով

	3. Նախագծի կարգավորումներից պարզ չէ, թե ինչ ակտի հիման վրա է անցկացվելու նախատեսվող միջոցառումը (արդյոք իրավասու սուբյեկտը պետք է կայացնի որոշում) և ինչ ընթացակարգով: Բացի այդ, պարզաբանված չէ, թե ինչպես է ապահովվելու միջոցառումների անցկացման վերահսկման գործընթացը:
	
	Ընդունվել է
նախագծի հավելվածը լրացվել է ավելացվել է 5-րդ և 7-րդ կետերով։ Մասնավորապես՝ 5-րդ կետով նշվել է ,որ կենդանիների առանձին տեսակների քանակի կարգավորումն  սահմանվում է Կառավարության որոշմամբ, իսկ 7-րդ կետով ՝ միջոցառումների անցկացման վերահսկողության համար ստեղծվում է աշխատանքային խումբ, որի կազմը և աշխատակարգը հաստատվում է լիազորված մարմնի կողմից։ Աշխատանքային խումբը կհաշվառի միջոցառումների իրականացնողներին և կընդունի իրականացված աշխատանքների հաշվետվությունը։ 

	4. Միևնույն ժամանակ՝ հարկ է նկատի ունենալ, որ ««Կենդանական աշխարհի մասին» օրենքում փոփոխություններ և լրացումներ կատարելու մասին» 2022 թվականի մարտի 23-ի ՀՕ-74-Ն օրենքի 22-րդ հոդվածի 3-րդ մասի 3-րդ կետի համաձայն՝ սույն օրենքն ուժի մեջ մտնելուց հետո (ուժի մեջ մտնելու ամսաթիվը՝  22.04.2022) Կառավարությունն ընդունում է  կենդանիների քանակի կարգավորման միջոցառումների անցկացման կարգը՝ երկու տարվա ընթացքում, մինչդեռ նշված ժամկետը լրացել է դեռևս 2024 թվականի ապրիլի 23-ին, և պարզաբանված չէ, թե ինչու սույն որոշման նախագիծը չի ներկայացվել մինչև սահմանված ժամկետի լրանալը:
	
	 Ընդունվել է


	2. Վարչապետի աշխատակազմի 
տարածքային զարգացման և շրջակա միջավայրի 
հարցերի վարչություն

	21.05.2024թ.

	1. Նախագծով հաստատվող հավելվածի 2-րդ կետով սահմանվում է, որ «Հայաստանի Հանրապետության տարածքում  կենդանիների (բացառությամբ Կարմիր գրքում գրանցված վայրի կենդանիները) քանակի կարգավորման միջոցառումներ կարող են իրականացնել համապատասխան մասնագիտական որակավորում ունեցող ֆիզիկական կամ իրավաբանական անձինք»։ Հարկ է նշել, որ «Կենդանական աշխարհի մասին» 
ՀՀ օրենքի 11-րդ հոդվածով սահմանված են նաև այլ կարգավորումներ: Ուստի, առաջարկում ենք, օրենքի նշվածի տիրույթում համապատասխան կարգավորումը վերանայել:
	
	Ընդունվել
նախագծի հավելվածի 2-րդ կետը խմբագրվել է


	2. Նախագծով հաստատվող հավելվածի 6-րդ կետով սահմանվում է, որ «Բացի սույն կարգի 5-րդ կետով սահմանված պահանջներից, ելնելով կենդանիների տեսակների առանձնահատկություններից «Կենդանական աշխարհի մասին» օրենքի 11-րդ հոդվածի 1-ին մասով սահմանված սուբյեկտների կողմից կարող են սահմանվել նաև այլ լրացուցիչ պայմաններ և պահանջներ՝ առանձին տեսակների համար մշակվող միջոցառումներով»։        
       Գտնում ենք, որ առկա է իրավական որոշակիության խնդիր՝ կապված «այլ լրացուցիչ պայմաններ և պահանջներ» հասկացության հետ և առաջարկում ենք քննարկել հստակեցման հնարավորության հարցը:

	
	Ընդունվել 
նախագծի հավելվածի 6-րդ կետը հանվել է

	3. Առաջարկում ենք նախագիծը համաձայնեցնել Ներքին գործերի և Պաշտպանության նախարարությունների հետ՝ հաշվի առնելով նախագծով հաստատվող հավելվածի 4-րդ կետի 6-րդ ենթակետի և 5-րդ կետի 6-րդ ենթակետի «ա» պարբերության կարգավորումները:
	
	Ընդունվել է

	4. Նախագիծն անհրաժեշտ է ներկայացնել ՀՀ կառավարության 25.02.2021թ-ի N252-Լ որոշման հավելվածի 20-րդ կետի 4-րդ ենթակետի պահանջներին համապատասխան՝ այդ թվում անդրադառնալով նշված որոշման Ձև 3-ի 3-րդ կետի պահանջներին:

	
	Ընդունվել է

